
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2020 ԹՎԱԿԱՆԻ ՄԱՅԻՍԻ 20-Ի  N 09-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ

Իրավական ակտի անհրաժեշտությունը (նպատակը)
«Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մայիսի 20-ի N 09-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի (այսուհետ՝ նախագիծ) մշակումը բխում է կրթության շարունակականությունը ապահովելու համար հանրակրթական հիմնական կրթական ծրագրերով գործող կարգով (այսուհետ՝ Կարգ) սահմանված հեռավար ուսուցման դեպքերում, մասնավորապես  հստակություն մտցնելու անհրաժեշտությամբ, մասնավորապես՝ Կարգի 8-րդ կետի 5-րդ ենթակետում։

Կարգավորման հարաբերությունների ներկա վիճակը և առկա խնդիրները, առաջարկվող լուծումները
Նախագծով առաջարկվող էական փոփոխությունը վերաբերում է հանրակրթական ուսումնական հաստատությունների (այսուհետ՝ հաստատություն) այն սովորողներին, որոնք Հայաստանի Հանրապետությունում կամ օտարերկրյա պետություններում առարկայական կամ սպորտային միջազգային օլիմպիադաների, միջազգային մրցաշարերի կամ առաջնությունների կամ ուսումնամարզական հավաքների մասնակիցներ են և հաճախ են բացակայում երկրից։ 
[bookmark: _GoBack]Գործող իրավակարգավորմամբ հեռավար կրթության իրավունքից կարող են օգտվել միայն այն երեխաները, որոնք առարկայական կամ սպորտային միջազգային օլիմպիադաների կամ մրցաշարերի մասնակիցներ են և հաճախ են բացակայում երկրից։ Այս կարգավորմամբ խախտվում է Հայաստանի Հանրապետությունում կամ օտարերկրյա պետություններում միջազգային մրցաշարերի կամ առաջնությունների կամ ուսումնամարզական հավաքների մասնակցող երեխաների կրթության շարունակականության ապահովման իրավունքը, ինչպես նաև նշված սովորողները ուսումնական կիսամյակների կամ ուսումնական տարվա ընթացքում սահմանված բացակայությունների ժամաքանակը գերազանցելու պատճառով հաճախ կանգնում են հաջորդ դասարան չփոխադրվելու խնդրի առաջ։ Մինչդեռ հենց այդ սովորողները, Հայաստանի Հանրապետությունում կամ օտարերկրյա պետություններում առարկայական կամ սպորտային միջազգային օլիմպիադաների, միջազգային մրցաշարերի կամ առաջնությունների կամ ուսումնամարզական հավաքներին մասնակցելով, պարբերաբար բարձր են պահում Հայաստանի Հանրապետության հեղինակությունը։
 
Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում Հայաստանի Հանրապետությունում կամ օտարերկրյա պետություններում առարկայական կամ սպորտային միջազգային օլիմպիադաների, միջազգային մրցաշարերի կամ առաջնությունների կամ ուսումնամարզական հավաքների մասնակից սովորողները հնարավորություն կունենան հեռավար կրթության միջոցով շարունակել հանրակրթական ծրագրի յուրացումը, ինչպես նաև այլևս չեն կանգնի հաջորդ դասարան չփոխադրվելու խնդրի առաջ։
4․ Իրավական ակտի մշակման գործընթացում ներգրավված ինստիտուտները, անձինք
ՀՀ կրթության, գիտության, մշակույթի և սպորտի նախարարություն:

5․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մայիսի 20-ի N 09-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություն չի նախատեսվում: 

